
Alhamdulillah segala puji bagi
Allah % yang telah mensyariatkan
kepada  hamba-hamba-Nya amalan
korban menumpahkan darah haiwan
sebagai tagarrub kepada-Nya.

Ibadat haji dan korban yang besar
ini telah dimulakan sejak zaman Nabi
Allah Ibrahim 2¢8 lagi sebagaimana
firman Allah # dalam surah Al-Haj ayat
36.

Bagi sesiapa yang mampu untuk
menunaikan ibadat korban, hendaklah
melakukannya, kerana ia adalah sunnah
yang sentiasa dilakukan oleh Rasulullah
# dan para sahabat selepasnya.

Untuk memahami ibadat ini kita
perlu mengetahui beberapa perkara;

Takrif & Pengertiannya:

Korban atau Udhiyyah dalam
bahasa Arab, bermaksud menyembelih
haiwan yang tertentu jenisnya daripada
ternakan yang dikategorikan sebagai al-
An'am iaitu unta, lembu (termasuk
kerbau), biri-biri dan kambing pada
Hari Nahar atau Hari Raya Haji pada
10hb Zulhijjah dan pada hari-hari
Tasyrik (11,12 dan 13hb Zulhijjah)
bertujuan untuk bertaqarrub
(mendekatkan diri) kepada Allah 4.

lanya telah disyariatkan melalui

firman Allah %£: i
{2: 5 550] a5 L Juad]
Maksudnya: {Maka dirikanlah solat
kerana Tuhanmu; dan berkorbanlah.}
[Al-Kautsar: 2].
Melalui hadis pula:
u-n-h M%@ﬂ\u&a 06 G i
Ad, Basy 8 amd oy Laghsd (8
Lgatia o
Dari Anas «: “Rasulullah # juga

telah menyembelih dua ekor kibasy

putih yang bertanduk besar dengan
tangannya sendiri, sebagai Kkorban
sambil menyebut nama Allah dan
bertakbir, serta meletakkan  kaki
Baginda di tengkuk kibasy tersebut.”
[HR Bukhari dan Muslim].

Abu Hurairah meriwayatkan
Rasulullah £ bersabda:

“Sesiapa yang berkemampuan
tetapi tidak berkorban, maka
janganlah ia menghampiri tempat
solat kami.” [HR Ahmad dan Ibnu Majah
daripada Abu Hurairah - Ada ulama'
mengatakan ini dari kata-kata Abu Hurairah
"Mauquf"].

Kata ulama’, hadis ini merupakan
satu teguran atau ancaman kepada orang
yang berkemampuan tetapi tidak mahu
melakukan ibadat korban.

HIKMAH DAN FADHILAT

Korban ialah ibadat. Sebagai
mengabdikan diri kepada Allah # dan
melahirkan tanda bersyukur kepada
Allah terhadap nikmat-nikmat-Nya yang
melimpah ruah.

Hikmah yang paling jelas ialah
menghayati pengorbanan agung yang
telah dilakukan oleh Nabi Ibrahim %<&
yang sanggup menyahut perintah Allah
% untuk mengorbankan anaknya Nabi
Ismail 8.

Amalan ini adalah rentetan warisan
daripada sejarah yang panjang, yang
' aharui setiap tahun dan

a’Allah akan berkekalan sehlngga
ke akhir zaman. "
HUKUM KORBAN:
Hukum korban dibahagi kepada 2
Pertama: Sunat muakkad bagi
orang yang cukup syarat-syaratnya ini:
Islam, aqil baligh dan berkemampuan.
Kedua: Wajib bagi mereka yang
mewajibkan ke atas dirinya sendiri sama
ada  untuk  berkorban kerana

tkan diri kepada Allah atau

bernazar.
Tujuan korban adalah semata-mata
mengagungkan syariat Allah dan

merebut peluang mencapai ketakwaan
di sisi-Nya. Setiap muslim sangat
dituntut (sunat muakkad) melakukan
ibadat korban dan memadai
menyembelih seekor kambing bagi
dirinya dan keluarganya.

Binatang Yang
Untuk Berkorban

Korban hanya sah dengan unta,
lembu (kerbau), kambing dan biri-
biri. Inilah binatang ternakan yang
dimaksudkan berdasarkan firman Allah
%4 dalam surah Al-Hajj ayat: 34.

Tidak terdapat hadis Nabi # dan
kata-kata sahabat <4 yang menunjukkan
terdapat binatang lain yang dijadikan
korban selain daripada haiwan tersebut.

Yang paling afdhal ialah sembelih
seekor unta, diikuti lembu dan kambing.

Harus berkorban dengan seekor
unta atau lembu jantan atau betina untuk
tujuh orang. Ini berdasarkan hadis
daripada Jabir < katanya:

“Kami sembelih Hadyu bersama
Rasulullah # pada tahun Hudaibiyyah
dengan seekor unta untuk tujuh orang
dan seekor lembu untuk tujuh orang”.
[HR Muslim].

Syarat Binatang Korban.

Cukup Umur: Umur unta
disyaratkan masuk tahun keenam. Umur
lembu dan kambing telah masuk tahun
ketiga, manakala biri-biri pula telah
masuk tahun kedua atau telah tanggal
gigi hadapannya sekalipun umurnya
belum sampai setahun.

Tidak cacat: Ketiga-tiga jenis
binatang korban tersebut tidak cacat
yang menyebabkan kurang dagingnya.
Juga tidak boleh korban kambing yang
terlalu kurus, sangat tempang, buta
sebelah mata, berpenyakit atau putus

Disyariatkan

sebahagian telinganya.

Setiap perkara yang menyebabkan
binatang itu kurus dan kurang
dagingnya hendaklah dikiaskan kepada
keempat-empat kecacatan tersebut.

Waktu ibadah korban:

Ibadah korban mestilah
dilaksanakan pada waktu-waktu khusus
iaitu pada 10hb Zulhijjah selepas solat
sunat hari raya sehinggalah tenggelam
matahari pada 13hb Zulhijjah.

CARA PENGAGIHAN DAGING
KORBAN:

Cara pengagihan daging korban,
menurut kitab Figh Manhaji;

Jika melakukan korban sunat, harus
bagi yang berkorban = memakan
sebahagian daging korban dengan syarat
disedekahkan sebahagiannya.

Tetapi yang afdhalnya ialah dia

makan  sedikit untuk  mendapat
keberkatan dan selebihnya
disedekahkan.

Dia juga boleh memakan 1/3
bahagian, menyedekahkan 1/3 bahagian
kepada fakir miskin dan 1/3 bahagian
yang lagi dihadiahkan kepada sahabat
handai dan jiran tetangganya sekalipun
mereka kaya.

Korban Wajib atau Nazar:

Jika ia korban wajib pula (nazar
atau yang mewajibkan sendiri) Para
ulama’ telah berbeza pendapat dalam
masalah ini;

1.Pandangan ulama’ Mazhab
Hanafi korban nazar iaitu korban wajib
adalah dilarang untuk dimakan oleh
orang yang berkorban, begitu juga
memakan anak yang lahir dari binatang
sembelihan itu yang lahir sebelum
disembelih.

2. Pandangan Mazhab Maliki dan
Hanbali adalah  harus daging
sembelihan korban nazar dimakan oleh
orang yang berkorban seperti daging




- menurut

sembelihan korban sunat.

3. Mazhab Syafi’e berpandangan
bahawa korban wajib atau nazar atau
yang telah dinyatakan tujuannya dengan
lafaz seperti “ini adalah sembelihan
korban” atau “aku menjadikannya
sebagai sembelihan korban” maka
tidak harus dimakan dagingnya oleh
orang yang berkorban dan
tanggungannya. Bahkan adalah wajib

untuk disedekahkan kesemuanya.

[Lihat Khilaf Ulama’ ini dalam: Dr Wahbah al-
Zuhayli, Al-Figh Al-Islami wa Adillatuhu, jil.3, ms.
627-630]

Hukum memberi daging korban
kepada orang kafir:

1. Imam al-Nawawi menukilkan
daripada Ibn Munzir I[jma‘ Ulama
bahawa adalah harus memberi makan
daging Korban kepada fakir miskin
Muslim.

2. Mereka berselisih pendapat
berkenaan memberi makan daging
Korban kepada ahli zimmah (orang kafir
yang tidak bermusuh dengan orang
Islam).

Imam Abu Hanifah, Al-Hasan al-
Basri dan Abu Thaur
membenarkannya.

Imam Malik pula lebih suka
mengutamakan Muslimin. Imam Malik
menganggap makruh memberikan kulit
binatang Korban kepada orang Kristian.

Adapun pegangan mazhab Shafie,
Imam al-Nawawi, harus
memberi makan kafir Zimmi daripada
daging sembelihan Korban Sunat, bukan
Korban wajib seperti nazar. Demikian
- juga pandangan Mazhab Hanbali.

1 Kesimpulannya, satu perkara yang
tiada khilaf di kalangan ulama’ ialah
mengutamakan umat Islam.

Oleh itu dalam hal ini, umat Islam

perlu didahulukan, tetapi tidak menjadi
kesalahan memberikannya kepada orang
bukan Islam yang tidak bermusuh

dengan kita, Insya’ Allah.

[Lihat: Imam an-Nawawi, al-Majmu®
Sharh al-Muhazzab, Jilid 8, ms. 404 dan Al-
Figh Al-Islami 3/629].

PERKARA-PERKARA SUNAT
BAGI ORANG YANG INGIN
MELAKUKAN KORBAN

1) Tidak memotong rambut, bulu
dan kuku apabila menjelang 1hb
Zulhijjah,

Sabda Rasulullah #:: Maksudnya:
“Apabila masuk sepuluh terawal bulan
Zulhijjah dan seseorang itu telah
berniat untuk menunaikan ibadat
korban, maka  janganlah dia
membuang (memotong) bulu dan
kukunya.” [HR Muslim].

Kata Imam Nawawi rhm: “Para
ulama' berbeza pendapat tentang
hukum hadis ini, Imam Ahmad dan
sebahagian ulama' Syafei mengatakan
haram perbuatan menghilangkan bulu
tadi, tetapi Imam Syafei dan ulama'nya
yang lain mengatakan ia adalah
makruh tanzih (iaitu makruh yang
tidak sampai kepada haram) tidak
haram.” [Syarah Sahih Muslim].

Maka sebaik-baiknya bagi kita

adalah mengelakkan perkara tersebut
dan melakukan persedian pada awalnya
lagi untuk menghadapi larangan yang
besar ini.

Sembelih Sendiri &
nnya. ’ :
mampu  secara
binatang korban itu. Jika tidak mampu
disebabkan uzur atau lainnya, harus

diwakilkan kepada orang lain.

Jika berpeluang, eloklah hadir
menyaksikan penyembelihan haiwan
korbannya.
Perhatian:
Hidupkan sunnah ini di tempat

, fizikal,
- disunatkan kita menyembelih sendiri

jangan hanya

berpada dengan menghantarnya ke
tempat yang jauh sahaja.

3) Hadap Kiblat & Berdoa.

Semasa menyembelih binatang
korban  disunatkan = menghadapkan
binatang itu ke arah kiblat di atas rusuk
kirinya lalu membaca:

iy Alia A1 &0 D05 Y iy

“Dengan nama Allah dan Allah
Maha Besar. Ya Allah, binatang ini
daripada Engkau dan akan kembali
kepada Engkau. Ya Allah, terimalah

daripadaku”. [Lihat Perisai Muslim: Bacaan ketika
menyembelih haiwan].

PENUTUP:

Ibadat korban adalah suatu Sunnah
yang sangat dituntut bagi orang yang
mampu kerana manfaatnya kepada
orang yang berkorban dan juga orang
lain yang dapat dagingnya.

